
Azərbaycanda iqtisadi isla-
hatların sürətlə həyata keçirilməsi 
nəticəsində qeyri-neft sektoru hazırda 
inkişafının yeni mərhələsinə daxil 
olub və bu, “Azərbaycan Xəzər 
Dəniz Gəmiçiliyi”ndə də aydın 
nəzərə çarpır. Son illərdə ən yeni 
texnoloji standartlara uyğun inşa 
edilən gəmiqayırma zavodunun işə 
salınması, gəmiçiliyin donanmasında 
gəmilərin sayının getdikcə artması 
bunun parlaq ifadəsidir. 

Yeri gəlmişkən, gəmiçiliyin əsası 
1858-ci ildə “Qafqaz və Merkuri” 
Səhmdar Cəmiyyətinin yaradılması 
ilə qoyulub. 2013-cü ildə isə res-
publikada mövcud olan iki böyük 
donanma – Dövlət Xəzər Dəniz 
Gəmiçiliyi və Dövlət Neft Şirkətinin 
Xəzər Dəniz Neft Donanması 
birləşdirilərək “Azərbaycan Xəzər 
Dəniz Gəmiçiliyi” QSC yaradılıb. 

Hazırda Xəzər hövzəsində ən 
böyük mülki donanmaya malik 

qurum olan “Azərbaycan Xəzər Dəniz 
Gəmiçiliyi”nin tərkibinə nəqliyyat 
donanması ilə yanaşı, ixtisaslaşdırıl-
mış donanma və gəmi təmiri zavodla-
rı da daxildir. 

Azərbaycan Prezidenti  İlham 
Əliyev dekabrın 13-də Bakı 

gəmiqayırma zavodunun yer-
li mütəxəssisləri tərəfindən inşa 
olunan “Laçın” adlı ilk neft tan-
kerinin istismara verilməsi və 
“Azərbaycan” gəmi-bərəsinin suya 
salınması mərasimində iştirak edib. 
Mərasimdə dövlətimizin başçısına 
məlumat verilərək, bildirilib ki, 
tanker “Azərbaycan Xəzər Dəniz 
Gəmiçiliyi”nin sifarişi və Odessa 
Dəniz Mühəndisliyi Bürosunun 
layihəsi əsasında inşa olunub.

Özünəməxsusluğu ilə seçilən və 
Azərbaycan tarixində bir ilk olan 
“Laçın” tankerinin uzunluğu 141 
metr, eni 16,9 metr, ağırlığı isə 7875 
tondur. Başqalarından fərqli olaraq, 
4-5 min tondan artıq yüklə Volqa-
Don kanalından keçmək imkanına 
malikdir.

“Laçın” tankeri nəinki Xəzərdə 
neft və neft məhsullarının daşın-
masını, həmçinin Volqa-Don və 
Volqa-Baltik kanalları ilə Xəzərdən 
kənar hövzələrə də maye yüklərin 
daşınmasını təmin edəcək. Yeni 
nəsil tankerin inşası Azərbaycanın 
iqtisadi və sənaye potensialının 
gücləndirilməsində mühüm rol oy-
nayan Bakı gəmiqayırma zavodunun 
növbəti uğurudur. 

Xatırladaq ki, Azərbaycan Xəzər 
dənizində 200-dən çox gəmisi olan ən 
böyük donanmaya malik ölkədir. Bu 
gün respublikamızda 20 tanker var. 
Dövlət başçısının dəstəyi ilə sifariş 
olunan dörd tanker də inşa edilir.

Hazırda zavodda “Azərbaycan 
Xəzər Dəniz Gəmiçiliyi” QSC-nin 
donanması üçün zəruri olan müxtəlif 

təyinatlı gəmilərin inşası ilə bağlı 
danışıqlar aparılır. Onların arasında 
quru yük, konteyner daşıyan, kran, 
yanğınsöndürən, yedək-təchizat, 
təchizat və nəqliyyat gəmiləri də 
vardır. 

Bakı gəmiqayırma zavodunda 
“Azərbaycan Xəzər Dəniz Gəmiçiliyi” 
QSC-nin sifarişi əsasında bu tip daha 3 
tankerin tikintisi aparılır.

Ölkə rəhbərinin iştirakı ilə suya sa-
lınan “RoPax” tipli yeni “Azərbaycan” 
gəmi-bərəsinin layihəsini də Odessa 
Dəniz Mühəndisliyi Bürosu hazırla-
yıb. Bu, Xəzərdə ən çox avtomobil 
və TIR götürən gəmi olacaq. Başqa 
sözlə, “Azərbaycan” gəmi-bərəsi 56 
vaqon, 50 TIR, həmçinin 100 sərnişin 
götürəcək. Heyət sayı 30 nəfərdən 
ibarət olacaq unikal “RoPax” tipli 
gəmi-bərənin uzunluğu 154,5, eni 17,7 
metr, sürəti 14 uzelə bərabərdir. 

“Azərbaycan” bərə gəmisi, eləcə 
də hazırda inşası davam edən daha 
1 ədəd eyni tipli bərə gəmisi “Şərq-
Qərb” nəqliyyat dəhlizi üzrə Xəzər 
üzərindən keçən və artmaqda olan 
tranzit yüklərin daşınmasına mühüm 
töhfə verəcək.

Yeri gəlmişkən, Prezident İlham 
Əliyevin xüsusi diqqət və qayğısı 
sayəsində “Azərbaycan Xəzər Dəniz 
Gəmiçiliyi” tərəfindən təkcə son 6 ildə 
20 gəmi alınıb. QSC gəmilərin inşa-
sında yerli gəmiqayırma sənayesinin 
dəstəklənməsi məqsədilə regionda 
ən müasir və unikal gəmi tikintisi 

potensialına malik Bakı gəmiqayırma 
zavodunun imkanlarından geniş 
istifadə edir. İndiyədək sözügedən za-
vodda gəmiçiliyin sifarişi ilə 1 liman-
yedək və 3 sərnişin gəmisi tikilərək 
təhvil verilib. Bundan əlavə, 2016-cı 
ilin sonunda vaqon-TIR və sərnişin 
daşınması üçün nəzərdə tutulan 2 ədəd 
“RoPax” bərə tipli gəmilərin və maye 
yüklərin daşınmasını reallaşdıran 2 
ədəd tankerin inşası üzrə gəmiçilik ilə 
zavod arasında müqavilə imzalanıb. 
Bu ilin fevralında isə daha 2 ədəd eyni 
tipli tankerin tikintisi üzrə gəmiçilik 
tərəfindən Bakı gəmiqayırma zavodu-
na sifariş verilib. 

Xatırladaq ki, həmin gəmilərin 

tikintisinin 70 faizi gəmiçiliyin 
mənfəəti, 30 faizi isə dövlət in-
vestisiyası hesabına maliyyələşir. 
Hazırda “Azərbaycan Xəzər Dəniz 
Gəmiçiliyi” Xəzər dənizində yeganə 
bərə operatorudur. Qurumun bərələri 
Transxəzər Beynəlxalq Nəqliyyat 
Marşrutu üzrə yükdaşıma zəncirinin 
mühüm həlqəsi olmaqla, Xəzərin Şərq 
və Qərb sahillərindəki dəmir yollarını 
dəniz üzərində birləşdirir, Azərbaycan 
ərazisindən tranzit yüklərin daşınma-
sına, ölkənin əlverişli coğrafi mövqeyi 
və tranzit potensialının reallaşdırılma-
sına xidmət edir.

“Xalq qəzeti”

İndi bizə lazım olan bütün gəmilər Azərbaycanda 
istehsal edilə bilər. Tarixdə ilk dəfə həm tanker, həm də 
ki, gəmi-bərə tikilib.

İlham ƏLİYEV 
Azərbaycan Respublikasının Prezidenti 

R espublikamızın Avrasiyanın əhəmiyyətli nəqliyyat-logistika 
mərkəzlərindən birinə çevrilməsinə yönələn irimiqyaslı infrastruk-
tur layihələri, o cümlədən iki donanmanın birləşdirilməsi yolu ilə 
“Azərbaycan Xəzər Dəniz Gəmiçiliyi” Qapalı Səhmdar Cəmiyyətinin 

(QSC) yaradılması, ən yeni texnoloji standartlar səviyyəsində gəmiqayırma za-
vodunun istifadəyə verilməsi, Bakı–Tbilisi–Qars dəmir yolunun işə salınması və 
Xəzərdə ən böyük Bakı Beynəlxalq Dəniz Ticarət Limanının istifadəyə verilməsi 
son illər Azərbaycanda məqsədyönlü strateji planın uğurla reallaşdırılmasının 
bariz nümunələridir. Ənənələrinə sadiq qalaraq, 160 illik təcrübəsindən lazımın-
ca bəhrələnən “Azərbaycan Xəzər Dəniz Gəmiçiliyi” bu gün beynəlxalq tələblərə 
uyğun dəniz nəqliyyatı xidmətləri gerçəkləşdirməklə iqtisadiyyatımızın inkişafına 
dəyərli töhfələr verir.

Azərbaycan Xəzər dənizində 
ən böyük donanması olan ölkədir

Ədliyyə nazirinin müavini Qəbələdə vətəndaşları qəbul edib

 � Azərbaycan Prezidenti İlham 
Əliyevin insanlara layiqli xidmət göstərilməsi, 
vətəndaşların müraciətlərinə qayğı və 
həssaslıqla yanaşılması barədə tapşırıqlarının 
icrası Ədliyyə Nazirliyi tərəfindən daim diqqətdə 
saxlanılır. 
 Dekabrın 18-də Ədliyyə 

nazirinin müavini Toğ-
rul Musayev tərəfindən 

Qəbələ şəhəri Mədəniyyət 
Mərkəzində vətəndaşların 
qəbulu keçirilib. 

Ədliyyə Nazirliyinin 
mətbuat xidmətindən 
AZƏRTAC-a bildiriblər ki, 
tədbirdən əvvəl ümummilli 
lider Heydər Əliyevin Qəbələ 
şəhərindəki abidəsi ziyarət 
olunaraq önünə gül dəstələri 
qoyulub, əziz xatirəsinə dərin 
ehtiram ifadə olunub.

Qəbulda vətəndaşların 
ədliyyə fəaliyyəti ilə bağ-
lı müraciətləri diqqətlə 
dinlənilib, qaldırılan 
məsələlərlə bağlı nazirliyin 
qəbulda iştirak edən məsul 
işçilərinə və aidiyyəti qurum-
larına tapşırıqlar verilib. 

Rayon sakinləri 
vətəndaşların bölgələrdə 
qəbulu və müraciətlərinə ba-
xılması ilə bağlı Azərbaycan 
Prezidenti tərəfindən yara-
dılmış şəraitdən razılıqlarını 
ifadə ediblər.

Səfər çərçivəsində, 
həmçinin Qəbələ “ASAN 
xidmət” mərkəzində ədliyyə 
qurumlarının fəaliyyəti və 
iş şəraiti ilə tanışlıq olub, 
vətəndaşlara daim qayğılı 
münasibət göstərilməsi, 
məmnunluğun yüksəldilməsi, 
etik davranış qaydalarına 
dönmədən əməl edilməsi 
vurğulanıb.

Moldova səfirinin Azərbaycandakı 
diplomatik fəaliyyəti başa çatır

 � Xarici İşlər naziri Elmar 
Məmmədyarov Moldovanın 
Azərbaycandakı səfiri George 
Leuka ilə diplomatik fəaliyyətinin 
başa çatması münasibətilə 
görüşüb.

Nazirliyin mətbuat xidmətindən 
AZƏRTAC-a bildiriblər ki, görüşdə 
tərəflər iki ölkə arasında ikitərəfli 
münasibətlərin hazırkı durumu, 
əməkdaşlığın cari inkişaf səviyyəsi 
və perspektivləri barəsində fikir 
mübadiləsi aparıblar. İki ölkənin Xa-
rici İşlər nazirlikləri arasında növbəti 
siyasi məsləhətləşmələrin gələn ilin 
əvvəlində Moldovada keçiriləcəyi 
qeyd olunub.

Nazir GUAM çərçivəsində ölkələr 
arasında səmərəli əməkdaşlığı vurğu-
layıb və təşkilatın iqtisadi ölçüsünün 
möhkəmləndirilməsinin əhəmiyyətini 
qeyd edib.

Tərəflər ikitərəfli əlaqələrin 
inkişafının uğurla davam etdiyini 
bildirib, iqtisadi və enerji sahələrində 
əməkdaşlığın daha da inkişaf 
etdirilməsinin vacibliyini vurğulayıblar.

Səfir George Leuka diplomatik 

fəaliyyəti müddətində ona göstərilən 
dəstəyə görə təşəkkürünü ifadə edib. 
Bu xüsusda, diplomat Azərbaycanda 
və Moldovada keçirilən sərgilərin, 
konsertlərin, hər iki ölkənin milli 
bayramları münasibətilə təşkil olunan 
tədbirlərin, həmçinin azərbaycanlı 
və moldovalı müəlliflərin kitabları-
nın hər iki dilə tərcümə olunmasının 

əhəmiyyətini qeyd edib.
Görüşdə, həmçinin tərəflər arasın-

da qarşılıqlı maraq doğuran regional 
və beynəlxalq təhlükəsizlik məsələləri 
üzrə fikir mübadiləsi aparılıb.

Elmar Məmmədyarov səfir Geor-
ge Leukanın ikitərəfli münasibətlərin 
inkişafı istiqamətindəki səylərini 
yüksək qiymətləndirib və ona gələcək 
fəaliyyətində uğurlar arzu edib.

Tədbirdə müxtəlif dövlət 
qurumlarının, Azərbaycanda 
akkreditə olunmuş diploma-
tik korpusun, universitetlərin, 
QHT-lərin, həmçinin BMT 
agentliklərinin nümayəndələri 
iştirak ediblər.

Dövlət Miqrasiya 
Xidmətinin rəis müavini Pərviz 
Musayev tədbirdə çıxış edərək 
bildirib ki, tarix boyu inkişaf 
edən miqrasiya prosesləri bu 
gün dünyanın müxtəlif region-
larında baş verən siyasi və hərbi 
münaqişələr nəticəsində rekord 
həddə çatıb. Qlobal səviyyədə 
aparılmış hesablamalara 
əsasən, 2019-cu ildə dünyada 
beynəlxalq miqrantların sayı 
272 milyona yaxınlaşıb. Onların 
üçdə ikisini əməkçi miqrantlar 
təşkil edirlər. Bu rəqəmin ilbəil 
artmasına, eləcə də əvvəllər 
verilmiş proqnozlardan daha 
yüksək olmasına baxmayaraq, 
miqrantlar dünya əhalisinin 
yalnız 3,5 faizini təşkil edir.

Xidmət rəisinin müavini 
deyib ki, bu gün bütün dünya-
da cərəyan edən qloballaşma 
fonunda Azərbaycan regionda 
gedən miqrasiya proseslərinə 
təsir etmək, ölkə ərazisinə 
miqrasiya axınlarını nəzarətdə 
saxlamaq və respublikamızda 
miqrasiya proseslərini yerli 
qanunvericiliyə uyğun idarə 
etmək və tənzimləmək üçün fəal 
miqrasiya siyasəti yeridir. Son 
illər ölkəmizin sürətli sosial-
iqtisadi inkişafı, respublikanın 

siyasi sabitliyi, eləcə də miq-
rantların hüquq və azadlıqlarının 
qorunması sahəsində görülən 
işlər nəticəsində Azərbaycan 
Respublikası əmək miqrasiyası 
baxımından təyinat ölkədən 
mənşə ölkəsinə çevrilib. Res-
publikamıza əmək fəaliyyəti ilə 
məşğul olmaq üçün gələn miq-
rantların hüquqlarının müdafiəsi 
ölkə rəhbərliyi tərəfindən daim 
diqqət mərkəzində saxlanılır. 

Son illərdə Prezident İlham 
Əliyevin rəhbərliyi ilə miqrasi-
ya, o cümlədən əmək miqrasi-
yası sahəsində qanunvericilikdə 
və siyasətdə bir sıra nəzərə 
çarpacaq islahatlar aparılıb. 
Həyata keçirilən islahatların 
əsas məqsədi miqrantların 
hüquqlarının tam təmin edilməsi 
və miqrasiyanın tənzimlənməsi 
zamanı meydana çıxa biləcək 
mümkün mənfi təsirlərin qarşısı-
nın alınmasıdır.

P.Musayev miqrant-
ların, xüsusilə qaçqın 
və məcburi köçkünlərin 
problemlərinin həllində 
dünya ölkələrinin həmrəylik 
nümayiş etdirmələrinin və 
bu istiqamətdə birgə səylərin 
gücləndirilməsinin vacibliyini 
diqqətə çatdırıb.

Tədbirdə BMqT-
nin Azərbaycandakı 
nümayəndəliyinin rəhbəri Vla-
dimir Qyorqiyev bildirib ki, sayı 
ildən-ilə artmaqda olan miqrant-
ların və onların ailə üzvlərinin 
hüquqlarının müdafiəsi baxı-

mından 2000-ci ildən etibarən 
dekabrın 18-də dünyada qeyd 
olunan Beynəlxalq Miqrant 
Günü mühüm əhəmiyyət 
daşıyır. Təhlükəsiz, nizamlı və 
tənzimlənən miqrasiya hər kəsin 
marağına xidmət edir.

BMT-nin Azərbaycandakı 
rezident əlaqələndiricisi Qulam 
İshaqzai diqqətə çatdırıb ki, 
BMT-nin qurumları bu sahədə 
Azərbaycan hökuməti ilə sıx 
əməkdaşlıq edir. Birgə icra 
olunan layihələr nəticəsində 
Azərbaycanın müvafiq dövlət 

qurumlarının miqrasiya və 
sərhəd idarəçiliyi üzrə poten-
sialları artırılıb. Cəmiyyətin 
diqqətinin miqrantların 
problemlərinə yönəldilməsi və 
məlumatlandırılması baxımın-

dan Beynəlxalq Miqrant Günü 
böyük əhəmiyyət daşıyır.

İnsan Hüquqları üzrə 
Müvəkkil (Ombudsman) Səbinə 
Əliyeva müasir dövrdə miqrasi-
ya proseslərinin tənzimlənməsi 
və inkişaf xüsusiyyətlərindən, 
o cümlədən Azərbaycanın bu 
sahədəki müsbət təcrübəsindən, 
ölkəmizdə Ombudsman institu-
tunun miqrantların hüquqlarının 
təbliği, təmini və müdafiəsi 
sahəsindəki fəaliyyətindən 
danışıb. 

O, qeyd edib ki, bu əhali 
qrupunun vəziyyəti, ehtiyacları, 
problemləri və müraciətləri araş-
dırılaraq təhlil olunur, qazanılan 
nəticələr üzrə qanunvericiliyin 
təkmilləşdirilməsi, bu sahədə 
əhaliyə göstərilən xidmətlərin 
və məlumat bazasının keyfiyyət 
səviyyəsinin artırılması, dövlət 
siyasətinin ölkəmizin tərəfdar 
çıxdığı beynəlxalq sənədlərə 
uyğunluğunun təmin olunması 

ilə əlaqədar innovativ yanaşma-
lar tətbiq edilməklə aidiyyəti 
dövlət qurumları ilə səmərəli 
əməkdaşlıq həyata keçirilir. 

Ombudsman bildirib ki, 
ölkə daxilində olan miqrant-
larla yanaşı, respublikamı-
zın sərhədlərindən kənarda 
məskunlaşmış Azərbaycan 
Respublikası vətəndaşlarının 
vəziyyəti də daim diqqətdə 
saxlanılır. Bu məqsədlə DMX, 
xarici dövlətlərin ombudsman-
ları, o cümlədən həmin ölkələrin 
Azərbaycandakı və ölkəmizin 

xarici dövlətlərdə diplomatik 
nümayəndəlikləri ilə yaradılmış 
əməkdaşlıq əlaqələrindən geniş 
istifadə olunur. Xarici ölkələrdə 
yaşayan və işləyən soydaşları-
mızın üzləşdikləri problemlərin 

həlli, qanuni miqrasiyanın 
təbliği məqsədilə yerlərdə görüş 
və məsləhətləşmələr keçirilir, 
qeyri-müəyyən vəziyyətdə yaşa-
yan şəxslərin statusları leqallaş-
dırılır, bu istiqamətdə müvafiq 
addımlar atılır.

Sonra Azərbaycan Türkiyə 
İş Adamları Birliyinin rəhbəri 
Cemal Yangın ölkəmizdəki 
miqrant həyatı barədə şəxsi 
təcrübəsini tədbir iştirakçıları ilə 
bölüşüb.

Tədbirdə Beynəlxalq 
Miqrasiya Təşkilatının Qlobal 
Miqrasiya Filmləri Festivalının 
iştirakçısı olan və myanmalı 
yeniyetmə miqrantın həyatına 
dair film nümayiş etdirilib. 

Tədbir çərçivəsində ölkədə 
və xaricdə yaşayan miq-
rantlara dair videoçarxlar və 
fotoşəkillərdən ibarət stend 
nümayiş olunub.

AZƏRTAC

Bakıda Beynəlxalq Miqrant Günü qeyd edilib
Dekabrın 18-də Muzey Mərkəzində 

Azərbaycan Dövlət Miqrasiya Xidmətinin və 
Beynəlxalq Miqrasiya Təşkilatının (BMqT) 

ölkəmizdəki nümayəndəliyinin birgə təşkilatçılığı 
ilə Beynəlxalq Miqrant Gününə həsr edilmiş tədbir 
keçirilib.

Hicran
Машинописный текст

